ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
9-ՐԴ ԴԱՍԱՐԱՆԻ ՀԱՄԱՐ

1.Ռ. Պատկանյանի հայտնի բանաստեղծության մեջ /հայտնի է որպես օրորոցային/ ծնողն իր զավակին քնեցնելու համար կանչում է սոխակին, աբեղաձագին, տատրակին, կաչաղակին, բայց` ապարդյուն: 
Ո՞ւմ է կանչում ծնողը, որ կարողանում է քնեցնել զավակին և ի՞նչ խորհուրդ ունի այն:
(6.5)
· Պատասխան`- Ծնողը կանչում է քաջության խորհրդանիշ բազեին , որի ռազմի երգի տակ որդին քնում է:   Երբ  Հայրենիքը ծանր կացության մեջ է,  ոչին, բացի ժողովրդի մարտական  ոգին արթնացնելուց` կարևոր չէ:      
                                           Թ’ող որսըդ, արի, քաջասի’րտ բազե,

                                          Քու երգը գուցե իմ որդին կուզե…

                                          Բազեն որ եկավ` որդիս լըռեցավ,

                                          Ռազմի երգերի ձայնով քընեցավ:               
2.Ճանճը ուղտի առաջ բզզում էր, թե` շնորհակալ եմ, ուղտ ախպեր: 

-Ինչի՞ց,- հարցնում է ուղտը:

-Ողջ տարին ականջիդ մեջ բուն էի դրել, ապրում էի, հիմա գնում եմ: 

Ուղտը պատասխանում է. – … …:

Ի՞նչ է պատասխանում ուղտը: Իմաստին մոտ ի՞նչ դարձվածք կհիշես:
(3.75)
· Պատասխան՝    Ուղտը պատասխանում է. – Ոչ գալդ եմ իմացել, ոչ գնալդ:
Դարձվածք - «Ուղտի /էշի/ականջում քնած»

3.Միջին գրական հայերենը այլ կերպ ինչպե՞ս է կոչվում և ինչո՞ւ: 
(4.5)

Պատասխան՝    Միջին գրական հայերենը կոչվում է նաև կիլիկյան, որովհետև այդ շրջանի հիմնական գրավոր հուշարձանները ստեղծվել են Կիլիկիայի հայկական թագավորության /1080-1375թթ./ ժամանակ:
4.Ըստ հունական առասպելաբանության` Օրիոնը մի քաջ ու անխոնջ որսորդ էր, մի վիթխարի հասակով հսկա, բացառիկ ուժի և գեղեցկության տեր: Նրա անունով է ամենափայլուն համաստեղություններից մեկը:
Հայ առասպելաբանության մեջ ո՞վ է նույնացվում Օրիոնի հետ:

Ի՞նչ ընդհանրություններ և տարբերություններ ունեն այս դյուցազունները:
(9.5)

· Պատասխան՝    Հայ առասպելաբանության մեջ Օրիոնի հետ նույնացվում է Հայկ Նահապետը:
Նրանց ընդհանրությունները՝ երկուսն էլ հաստաբազուկ, քաջ ու գեղեցիկ դյուցազուններ են: Երկուսն էլ բնութագրվում են որպես «անխոնջ որսորդներ»:

Տարբեր է նրանց առասպելական գործողությունները: Օրիոնը մերժում է Արտեմիսի սերը, դիցուհին պատժում է նրան՝ խայթում է նրան կարիճը, ինչից էլ հերոսը մահանում է:
Հայկը հայոց երկրին ազատություն պարգևող դյուցազուն է, որը հաղթելով Բելին, պաշտպանում է իր երկիրը և ժողովրդին արտաքին թշնամիներից:
5.Հայ նշանավոր մշակութային գործիչներից ո՞ւմ արձաններն են զարդարում Մատենադարանի մուտքը:

(6)
Պատասխան՝  Թորոս Ռոսլին /13 դ./ 


      Գրիգոր Տաթևացի /15 դ./



     Անանիա Շիրակացի /17 դ./



     Մովսես Խորենացի /5 դ./



     Մխիթար Գոշ /12 դ./



     Ֆրիկ /14 դ./

Մաշտոց և Կորյուն

6. Ո՞վ է հայ գրականություն բերել հանելուկը, մշակել և դարձրել գրական նոր տեսակ:

ա/ Խ. Աբովյան 

բ/ Ն. Շնորհալի

գ/ Հ. Թումանյան

դ/ Մ. Գոշ
 (2.5)
Պատասխան՝  Ն. Շնորհալի

7. Մուրացանի ստեղծագործություններից մեկը կոչվում է «Առաքյալը»:

Ի՞նչ  է նշանակում  «առաքյալ» կամ ո՞ւմ են կոչում «առաքյալ»:
Ինչո՞ւ է հայոց եկեղեցին կոչվում առաքելական:
(8.5)
· Պատասխան՝ -§²é³ùÛ³É¦ նշանակում է հատուկ նպատակով ուղարկված,  եկած, ասպարեզ իջած մի մարդ, ով որոշակի, կարևոր գործ, առաքելություն ունի կատարելու: Ամենահայտնի առաքյալները Քրիստոսի 12 աշակերտներն էին, որոնց Հիսուսը Ձիթենյաց Լեռան վրա Իր համբարձման օրը պատվիրեց.  

  §Արդ, գնացե’ք, աշակերտ դարձրեք բոլոր ազգերին, մկրտեցեք նրանց Հոր   և Որդու և Սուրբ Հոգու անունով:  Սովորեցրեք նրանց պահել այն ամենը, ինչ որ պատվիրեցի ձեզ¦:

Հայոց եկեղեցին  §Առաքելական¦ է, քանի որ հիմնադրվել է Քրիստոսի   առաքյալներ Թադևոսի և Բարդուղիմեոսի կողմից: Նրանք եկան Հայաստան` բերելով մարդկության փրկության Ավետիսը և մեր հողում հիմնեցին Քրիստոսի եկեղեցին:  
8.Հայ գրողներից ովքե՞ր են առնչվում Պետրոպավլովյան ամրոցի հետ և ինչպե՞ս: 
 (6.5)

Պատասխան՝  Ե. Չարենց, Մ. Նալբանդյան

Մ. Նալբանդյանը իր քաղաքական հայացքների և ազատատենչ գաղափարների համար բանտարկված է եղել Պետրոպավլովյան ամրոցում, իսկ Եղիշե Չարենցն իր «Անակնկալ հանդիպում Պետրոպովլովյան ամրոցում» չափածո նովելում անդրադարձել է նրա կյանքի այդ դրվագին:
9.Նա մի վիթխարի քարակոփ-քանդակագործ էր: Հոմերոսի «Ոդիսականի» Կիկլոպ Պոլիփեմի պես թշնամիների նավերի ետևից ժայռեր էր նետում:

ա/Ո՞վ է նա:

բ/Հայ պատմագրության մեջ առաջին անգամ որտե՞ղ ենք հանդիպում այս դյուցազունին:  Պատմագիրը ինչպե՞ս է մեկնաբանում նրա անունը:
(8.75)
· Պատասխան՝    ա/ Տորք Անգեղ





բ/Հայ պատմագրության մեջ առաջին անգամ հանդիպում ենք Մ. Խորենացու «Հայոց պատմություն»-ում:  Ըստ պատմագրի՝  նա բարձրահասակ, կոպիտ կազմվածքով, դժնի հայացքով, վիթխարի ուժի տեր հսկա էր, որին տգեղության պատճառով  Անգեղյա են կոչել:
10.Կրակն ու ջուրը քույր ու եղբայր են. կրակը քույրն է, ջուրը՝ եղբայրը։ Մի անգամ քույր ու եղբայր վիճում են, թե իրենցից ով է ավելի ուժեղ։ Որոշում են չափել իրենց ուժերը։ Կրակը իր ուժը ցույց տալու համար սկսում է այրել սարերի ամբողջ չոր խոտը։ Եղբայր-ջուրը գալիս է և անմիջապես հանգցնում հրդեհը։ Այդ օրվանից քույր ու եղբայր բաժանվում են իրարից։
Մի անգամ եղբայր-ջուրը իջնում է սարից, քույր-կրակն ասում է նրան.

— Արի մի քիչ նստիր, տաքացիր։
Ջուրը պատասխանում է.

— ….

Ըստ նյութի տրամաբանության՝ ի՞նչ կպատասխանի ջուրը:

(3.5)
· Պատասխան՝        Ջուրը պատասխանում է.




— Դու էլ մի քիչ ինձնից խմիր, հովացիր։


